
Canolfan Cymru ar gyfer Gwefus a Thaflod Hollt
Hysbysiad Preifatrwydd

Pwrpas yr hysbysiad preifatrwydd hwn yw eich sicrhau beth i'w ddisgwyl pan fydd eich gwybodaeth chi/eich plentyn yn cael ei phrosesu gan Ganolfan Cymru ar gyfer Gwefus a Thaflod Hollt. Credwn ei bod yn bwysig eich bod yn gallu ymddiried yn ein gwasanaeth a gwybod bod eich gwybodaeth yn cael ei pharchu a’i thrin yn gyfrinachol. Gallwch gysylltu â Chanolfan Cymru ar gyfer Gwefus a Phalas Hollt yn y cyfeiriad isod:
Llawr 2B, Adeilad Llety Clinigol, 
Ysbyty Treforys, 
Abertawe, SA6 6NL
Ffôn: 01792 703810
E-bost: SBU.CleftEnquiries@wales.nhs.uk
 
Pa Wybodaeth Rydym ni’n ei Chadw Amdanoch?
Rydym yn cadw'ch cofnodion ar ffurf papur ac electronig. Rydym yn cael eich gwybodaeth o'r wybodaeth a ddarperir i ni gennych chi, eich meddyg teulu neu'r person sy'n eich cyfeirio at ein gwasanaeth, neu gan eraill sy'n ymwneud â'ch gofal mewn man arall yn y Bwrdd Iechyd neu'n allanol.
Byddwn ond yn casglu'r data sydd ei angen arnom, megis gwybodaeth ddemograffig (enw, cyfeiriad, dyddiad geni a manylion cyswllt), mesuriadau anthropometrig fel taldra a phwysau, cofnodion o'ch apwyntiadau a'ch galwadau ffôn, manylion clinigol gan gynnwys eich hanes meddygol a chanlyniadau archwiliadau perthnasol fel profion gwaed a phelydrau-X a recordiadau sain a fideo lle bo hynny'n briodol.
Pam rydym ni'n gallu prosesu'ch gwybodaeth?
Yn gyfreithiol, gallwn brosesu eich gwybodaeth bersonol o dan Erthygl 6 o'r Rheoliad Cyffredinol ar Ddiogelu Data (GDPR) gan fod y prosesu’n angenrheidiol er mwyn i ni gyflawni ein dyletswyddau swyddogol fel corff y GIG. Weithiau bydd yn dibynnu ar seiliau cyfreithlon eraill megis pan fydd angen y prosesu i ni gydymffurfio â'r gyfraith.
Yn gyfreithiol, gallwn brosesu gwybodaeth categori arbennig o dan Erthygl 9 o'r GDPR gan fod y prosesu’n angenrheidiol at ddibenion darparu gofal iechyd neu gymdeithasol.
Sut mae eich Gwybodaeth yn cael ei Defnyddio?
Rydym yn casglu ac yn prosesu eich gwybodaeth yn unol â deddfwriaeth diogelu data i ddarparu gwasanaethau gofal iechyd ac i gadw cofnodion cywir, cyfredol er mwyn rheoli eich gofal yn well. Bydd y wybodaeth sydd gennym amdanoch chi’n ein helpu i wella'ch gofal a bydd yn arwain at wasanaeth iechyd gwell ar gyfer y dyfodol. Os bydd byth angen i chi gwyno am y gofal rydych chi'n ei dderbyn, gellir ymchwilio i'ch achos yn iawn os oes gennym ni fwy o wybodaeth i'w hystyried. Bydd eich gwybodaeth hefyd yn cyfrannu at ystadegau, ymchwil ac archwilio cenedlaethol y GIG, gan helpu'r gwasanaeth iechyd i adolygu a gwella gofal yn well.
Am faint y byddwn ni’n storio eich gwybodaeth?
Bydd y Gwasanaeth Hollt yn storio eich gwybodaeth cyhyd ag y bydd yn angenrheidiol i wneud hynny.  Oherwydd natur eich triniaeth mae'n bwysig, ar unrhyw adeg yn ystod eich triniaeth, ein bod yn gallu cyrchu gwybodaeth lawfeddygol a wnaed yn y gorffennol. Mae'r Gwasanaeth Hollt yn cynnig gwasanaeth gydol oes ac felly efallai y bydd angen i ni gael mynediad at eich nodiadau meddygol ar unrhyw adeg yn ystod eich triniaeth. Os na fyddwch wrthi’n derbyn triniaeth mwyach, bydd eich nodiadau meddygol yn cael eu harchifo mewn storfa ddiogel nes bod eu hangen. Ni fyddwn yn storio gwybodaeth bersonol am fwy o amser nag sy'n ofynnol.
Os bydd plentyn, person ifanc neu oedolyn yn marw, byddwn yn cadw’r cofnodion am 10 mlynedd ar ôl y farwolaeth.
Rhannu eich Gwybodaeth
Rydym ni'n rhannu eich gwybodaeth/gwybodaeth eich plentyn rhwng adrannau perthnasol yn y gwasanaeth iechyd. Gwneir hyn yn unol â’r ddeddfwriaeth diogelu data. Efallai y bydd angen i ni hefyd rannu eich gwybodaeth â staff nad ydynt yn staff y GIG. Byddwn yn gwneud hyn os bydd angen a byddwn yn trafod hyn gyda chi ar yr adeg yn ôl yr angen. 
Pan fydd angen, efallai y byddwn yn rhannu eich gwybodaeth gyda:
· Aelodau amlddisgyblaethol eraill o'r tîm clinigol yn y Bwrdd Iechyd sy'n gweithio gyda chi/eich plentyn
· Adrannau eraill yn y Bwrdd Iechyd
· Gyda Byrddau Iechyd eraill sy'n gofalu amdanoch chi/eich plentyn
· Gyda’r GIG neu sefydliadau partner eraill lle bo hynny'n briodol er mwyn gwneud atgyfeiriadau
· Gyda’r GIG neu sefydliadau partner eraill gan gynnwys yr heddlu, cyrff cyhoeddus, gweithwyr cyfreithiol proffesiynol a Swyddfa'r Comisiynwyr Gwybodaeth lle bo angen.
· Mae Cronfa Ddata CRANE wedi cael cymeradwyaeth Adran 251 o Ddeddf y GIG 2006 i gasglu’r dada cofretsru a nodwyd fel ‘Dada hysbysu’ yn y Geiriadur Data https://www.crane-database.org.uk/resources/crane-data-dictionary/.
· Gyda phartneriaid Addysg (Awdurdodau Lleol, ysgolion a Sefydliadau Addysg Bellach) er mwyn cyflawni nodau'r Bwrdd Iechyd o dan y Ddeddf Tribiwnal Anghenion Dysgu Ychwanegol ac Addysg Ychwanegol
· Byddwn yn defnyddio gwybodaeth ddienw er mwyn gwneud dadansoddiadau ystadegol ar gyfer adroddiadau mewnol ac allanol, ac at ddibenion gwerthuso gwasanaethau. Dim ond gyda rhanddeiliaid priodol ac mewn fformatau priodol y byddwn yn rhannu adroddiadau a rennir yn allanol ac er mwyn gwerthuso gwasanaethau.
· Efallai y bydd yn rhaid i ni drosglwyddo gwybodaeth yn ôl y gyfraith weithiau, er enghraifft, os bydd gorchymyn llys ffurfiol yn cael ei gyhoeddi.
Sut gallaf gysylltu â’r Swyddog Diogelu Data?

Ceir manylion cyswllt y Swyddog Diogelu Data isod:

Swyddog Diogelu Data
Pencadlys, Bwrdd Iechyd Prifysgol Bae Abertawe 
1 Porthfa Talbot
Port Talbot
SA12 7BR
E-bost: SBU.DPO@wales.nhs.uk

Beth yw eich hawliau mewn perthynas â’ch data personol?

O dan y gyfraith diogelu data, mae gennych hawliau y mae angen i ni eich gwneud yn ymwybodol ohonynt. Mae'r hawliau sydd ar gael i chi’n dibynnu ar ein rheswm dros brosesu'ch gwybodaeth.

Eich hawl i gael mynediad 
Eich hawl i gael cywiro’ch data 
Eich hawl i gael dileu eich data 
Eich hawl i gyfyngu ar y prosesu 
Eich hawl i wrthwynebu’r prosesu 
Eich hawl i gludadwyedd data 

Nid yw'n ofynnol i chi dalu unrhyw beth am arfer eich hawliau. Mae gennym un mis i ymateb i chi. Mae gennych hefyd yr hawl i gyflwyno cwyn i awdurdod goruchwylio os nad ydych chi'n fodlon â sut mae'ch data'n cael ei brosesu. 

Yn y DU, yr awdurdod goruchwylio yw Swyddfa'r Comisiynydd Gwybodaeth a darperir ei fanylion cyswllt isod:

Swyddfa'r Comisiynydd Gwybodaeth – Cymru
Yr Ail Lawr, Tŷ Churchill
Ffordd Churchill
Caerdydd CF10 2HH
Ffôn: 0330 414 6421
E-bost: wales@ico.org.uk

Ar-lein/sgwrs fyw: Advice services for members of the public | ICO

Llinell gymorth: 0303 123 1113

Mae arweiniad pellach ar sut i arfer eich hawliau ar gael ar wefan Swyddfa'r Comisiynydd Gwybodaeth ar: For the public | ICO

